
Prazo para a aplicación das condicións de inclusión: o 
30 de xuño de 2004.

Prazos para a aplicación dos principios uniformes: 
como máis tarde o 31 de decembro de 2003, todo produto 
fitosanitario autorizado que conteña Coniothyrium mini-
tans como única substancia activa ou con outras xa incluí-
das no anexo I do Real decreto 2163/1994, será obxecto 
dunha nova avaliación, de acordo cos principios unifor-
mes, do que se determinará:

a) No caso dun produto que conteña Coniothyrium 
minitans como única substancia activa, modificar ou reti-
rar a autorización, se procede, como máis tarde o 30 de 
xuño de 2005, ou

b) No caso dun produto que conteña Coniothyrium 
minitans, entre outras substancias activas, modificar ou 
retirar a autorización, se procede, como máis tarde o 30 
de xuño de 2005, ou no prazo que estableza a orde pola 
que se incluísen as substancias en cuestión no anexo I do 
citado real decreto.

83. Condicións da inclusión da substancia activa qui-
noxifeno.

Prazo para a aplicación das condicións de inclusión: 
o 28 de febreiro de 2005.

Prazos para a aplicación dos principios uniformes: 
como máis tarde o 31 de agosto de 2004, todo produto 
fitosanitario autorizado que conteña quinoxifeno como 
única substancia activa ou con outras xa incluídas no 
anexo  I do Real decreto 2163/1994, será obxecto dunha 
nova avaliación, de acordo cos principios uniformes, do 
que se determinará:

a) No caso dun produto que conteña quinoxifeno 
como única substancia activa, modificar ou retirar a auto-
rización, se procede, como máis tarde o 28 de febreiro de 
2006, ou

b) No caso dun produto que conteña quinoxifeno, 
entre outras substancias activas, modificar ou retirar a 
autorización, se procede, como máis tarde o 28 de febreiro 
de 2006, ou no prazo que estableza a orde pola que se 
incluísen as substancias en cuestión no anexo I do citado 
real decreto. 

 7535 CORRECCIÓN de erros do Real decreto 425/
2005, do 15 de abril, polo que se establecen os 
requisitos técnicos e as normas de actuación 
que deben cumprir os centros técnicos para a 
instalación, verificación, control e inspección de 
tacógrafos dixitais. («BOE» 111, do 10-5-2005.)

Advertido erro no Real decreto 425/2005, do 15 de 
abril, polo que se establecen os requisitos técnicos e as 
normas de actuación que deben cumprir os centros técni-
cos para a instalación, verificación, control e inspección 
de tacógrafos dixitais, publicado no «Boletín Oficial del 
Estado», suplemento en lingua galega número 5, do 2 de 
maio de 2005, procédese a efectuar a oportuna rectifica-
ción:

Na páxina 654, segunda columna, no anexo I, no 
punto 1.A, onde di:

«A.15 O titular do centro técnico deberá subscribir 
pólizas de responsabilidade civil, avais ou outras garan-
tías financeiras outorgadas por unha entidade debida-
mente autorizada, que cubran os riscos da súa responsa-
bilidade, respecto a danos materiais e persoais a terceiros, 
por unha contía mínima de 60.000 euros, sen que a contía 
da póliza limite a dita responsabilidade. A devandita con-
tía quedará anualmente actualizada en función do índice 

de prezos de consumo da comunidade autónoma onde 
presten o servizo.»,

debe dicir:
«A.15 O titular do centro técnico deberá subscribir 

pólizas de responsabilidade civil, avais ou outras garan-
tías financeiras outorgadas por unha entidade debida-
mente autorizada, que cubran os riscos da súa responsa-
bilidade, respecto a danos materiais e persoais a terceiros, 
por unha contía mínima de 60.000 euros, sen que a contía 
da póliza limite a dita responsabilidade. A devandita con-
tía  actualizarase no mes de marzo de cada ano para reco-
ller a variación anual do índice de prezos de consumo 
medio do ano anterior, calculado como a variación anual 
da media dos datos publicados polo Instituto Nacional de 
Estatística no ano natural anterior do índice de prezos de 
consumo (grupo xeral para o conxunto xeral) sobre a 
mesma media do ano precedente.». 

MINISTERIO DE AGRICULTURA, 

 7611 ORDE APA/1281/2005, do 28 de abril, pola que 
se actualiza o anexo V, clasificación das varie-
dades de vide, do Real decreto 1472/2000, do 4 
de agosto, polo que se regula o potencial de 
produción vitícola. («BOE» 112, do 11-5-2005.)

O Regulamento (CE) 1493/1999 do 17 de maio, do Con-
sello, polo que se establece a Organización Común do 
Mercado Vitivinícola, dispón, no seu artigo 19, que os 
Estados membros clasificarán as variedades de vide des-
tinadas á produción de viño.

O Regulamento (CE) 1227/2000 do 31 de maio, da 
Comisión, polo que se fixan as disposicións de aplicación 
do Regulamento (CE) 1493/1999, no relativo ao potencial 
de produción, no seu artigo 20, especifica que xunto ao 
nome dunha variedade se engadirán sinónimos, se os 
houber, e a cor da uva, así como que os nomes e sinóni-
mos das variedades clasificadas se axustarán aos previs-
tos na Oficina Internacional da Viña e o Viño (OIV), a Unión 
para a Protección das Obtencións Vexetais (UPOV), e o 
Consello Internacional de Recursos Fitoxenéticos (CIRF).

O Real decreto 1472/2000, do 4 de agosto, polo que se 
regula o potencial de produción vitícola, establece nos 
seus artigos 27 e 28 definicións e categorías de clasifica-
ción relativas ás variedades de vide e recolle no seu 
anexo V, tras a modificación operada polo Real decreto 
373/2003, do 28 de marzo, de medidas urxentes no sector 
vitivinícola, a clasificación das referidas variedades.

As comunidades autónomas, en virtude da competen-
cia que lles atribúe o artigo 31 do citado Real decreto 
1472/2000, efectuaron clasificacións de variedades de 
vide, no ámbito dos seus respectivos territorios, de 
acordo coas necesidades da súa viticultura.

Resulta necesario, por tanto, modificar o anexo V do 
Real decreto 1472/2000, recollendo as variacións sufridas 
nel como consecuencia das actuacións descritas no pará-
grafo anterior.

As variedades que se recollen nesta orde axústanse 
ao disposto na Orde APA/748/2002, do 21 de marzo, pola 
que se dispón a inscrición de variedades e portaenxertos 
de vide na lista de variedades comerciais de plantas.

A disposición derradeira primeira do Real decreto 
1472/2000 habilita o ministro de Agricultura, Pesca e Ali-
mentación para modificar os seus anexos, oído o Conse-


